
1924 ГЪЭМ И МЭКЪУАУЭГЪУЭ МАЗЭМ И 1 ЛЪАНДЭРЭ КЪЫДОКI

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

Зэдэшхэ  IэфIщи, 
зэдэфI  унэщ.

Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ

Маринэщ.

ПщIэ зыхуэтщI щIэ джы кIакIуэхэ!
2020 гъэм фокIадэм и 1-м щIидзауэ йокIуэкI 

2021гъэм и япэ илъэс ныкъуэм цIыхухэм яIэ-
рыхьэну газетхэм, журналхэм Iэ тедзэныр. 

НЭХЪ фыдэзыхьэх, фIыуэ флъагъу къыдэ-
кIыгъуэхэм Iэ щытевдзэ  хъунущ пощт зэпыщIэ-
ныгъэхэмкIэ къудамэ хэм, почтамтхэм е pod piska.
pochta.ru. сайтым.

Iэ зытевдза газетхэр, журналхэр и чэзум фи 
унэхэм ныфхуэтхьыну е  пощт къудамэхэм (фэ фы-
щыхуейм деж) щы вэттыжыну къалэн зы щыдощIыж.

КъыдэкIыгъуэхэм Iэ тедзэным теухуа фи уп щIэхэм 
жэуап къратыжынущ пощт зэпы щIэныгъэ хэмкIэ 
 къудамэхэм я лэжьакIуэхэм.

Iэ тедзэным феужьэ рэкIыну, а Iуэхур иужь дыдэ 
махуэхэм нэвмы гъэ сыну фыкъыхудо джэ.

«Адыгэ псалъэр» зыIэ рыхьэну хуейхэм хъыбар 
 фыдогъащIэ: мази 6-м ди газетым и уасэр сом 728-
рэ кIэпIейкIэ 76-рэщ. Ди индексыр П 5894.

КъБР-м пощт зэпыщIэныгъэхэмкIэ и 
федеральнэ управленэ.

Iэ тедзэгъуэр йокIуэкI

ЩэкIуэгъуэм и 26,
махуэку

Информацэм и дунейпсо 
махуэщ

ВакъащIэм и дунейпсо 
ма хуэщ

Абхъазым и Конституцэм 
и махуэщ

1394 гъэм Сеул Кореем и 
къалащхьэ хъуащ.

1832 гъэм къызэрагъэпэ-
щащ Урысейм IэщэкIэ 
ЗэщIэузэда и Къарухэм я 
Штаб нэхъыщхьэм и Дзэ 
академиер.

1925 гъэм ягъэунэхуащ Ту-
полевым и «АНТ-4» 
 кхъухьлъатэр.

1943 гъэм Воркута къалэ 
хъуащ.

1963 гъэм япэу ягъэлъэ-
гъуащ «НэхулъэфI фыкъикI, 
цIыкIухэ!» нэтыныр.

Дуней псом щынэхъ 
цIэрыIуэхэм ящыщ Гарвард 
университетыр (США) къы-
зэзыгъэпэща Гарвард Джон 
къызэралъхурэ илъэс 413-рэ 
ирокъу.

ХьэкIэкхъуэкIэхэр, псом 
хуэмыдэу къаплъэнхэр, уты-
кум «щыджэгуным» хуэзы-
гъасэу щыта, РСФСР-м и 
цIыхубэ артисткэ Назаровэ 
Маргаритэ къызэралъхурэ 

ДОМ.РФ аналитикэ 
центрым и IэщIагъэлI-
хэм зэрагъэпщащ зэ-
ры худачых ипотекэкIэ 
унэ къэзыщэхухэм 
ятеухуауэ банкхэм 
 къата бжыгъэхэр, ап-
хуэдэуи яухуэ унэхэм 
ятеухуауэ наш.дом.рф 
базэм илъхэр икIи 
нэрылъагъу хъуахэм 
япкъ иткIэ къагъэнэ-
Iуащ псэупIэ къэщэ-
хуным хуэунэтIа а про-
граммэр гъэзэ щIэ-
нымкIэ Урысейм щы-
пашэ щIыналъитхур.

АБЫХЭМ я деж 
бжьыпэр щызыIыгъыр 
Къэбэрдей-Балъкъэ-
рырщ. Мыбы льготэкIэ 
къыщащэху фэтэрхэр 
ику иту метр зэбгъузэ-
натIэ 67-м щIегъу. 
ЕтIуа нэ увыпIэм щытыр 
Осетие Ищхъэрэ (Ала-
ние) Республикэрщ - 
метр зэбгъузэнатIэ 
 64-м нэблагъэ. Абыхэм 
къакIэлъокIуэ Бранскэ 
областыр, Къал мы-
къымрэ Дагъыс тэ ным-
рэ.

«Апхуэдэ щIыхуэ къа-
щтэным цIыхухэм я 
фейдэ хэлъщ: щIыхуэм 
проценту техуэр ма-
щIэщ, нэхъыбэ дыдэу 
сом мелуанихым нэс 
къыIах хъуну ящIащ 
(къалащхьэхэм - сом 
мелуан 12-м нэс) - абы 
фэтэр къэзыщэхунухэм 
Iэмал ярет програм-
мэм лэжьэн щIимыдзэ 
щIыкIэ зыIэрагъэхьэну 
я мурадам нэхърэ нэхъ 
фэтэрышхуэ къащэху-
нымкIэ. Абы щыхьэт то-
хъуэ бжыгъэхэри: Уры-
сей Федерацэм и щIы-
налъэ куэдым програ-
ммэм хыхьэу къащэху 
фэтэрхэр нэхъ инщ, унэ 
зыщэхэм къыхуагъэ-
лъа гъуэхэм елъытауэ», 
- жеIэ ДОМ.РФ анали-
тикэ центрым и уна-
фэщI Гольдберг Ма-
хил.

Льготэ ипотекэр зи 
лъабжьэ программэм 
Урысейм щыщ дэтхэнэ 
цIыхуми Iэмал ирет 
унэщIэ яухуэхэм щыщ 
фэтэр къэрал дэIэпы-
къуныгъэкIэ къищэху-
ну. Нэхъыбэ дыдэу а 
ипотекэм илъэсым 
щхьэ щатыкIынур про-
центи 6,5-рэщ, абырэ 
банкхэм ягъэув став-
кэхэмрэ я щызэпэмы-
шачэкIэ, унэр къэзы-
щэхуам и пIэкIэ ахъшэр 
хелъхьэж къэралым. 

КъБР-м и 
Iэтащхьэмрэ 

Правительствэмрэ я 
пресс-IуэхущIапIэ.

КъБР-м и Парламентым къыщыха-
хащ ЩIалэгъуалэ палатэм и ебланэ зэ-
хуэсыгъуэм хэтынухэр.

МЫ ГЪЭМ щыIэ хъуа санитар-эпиде-
миологие щытыкIэм къызэризагъэм 
ипкъ иткIэ, а Iуэхур видеоконференц 
мардэм тету махуиплIкIэ екIуэкIащ. А 
махуэхэм  къриубыдэу цIыху 60-м 
епсэлъылIащ.

Кандидатхэм епсэлъахэм яхэтащ 
 КъБР-м и Парламентым и УнафэщI Его-
ровэ Татьянэ.

ЩIалэгъуалэ палатэм хагъэхьэнухэр 
къыхэхыным хуэунэтIа лэжьыгъэр ира-
гъэкIуэкIащ КъБР-м и Парламентым 
ЕгъэджэныгъэмкIэ, щIэныгъэмрэ щIалэ-
гъуалэм я IуэхухэмкIэ и комитетым и де-
путатхэм, щIэныгъэ, егъэджэныгъэ, щэн-
хабзэ IэнатIэхэм я лэжьакIуэхэр, КъБР-м 
ЦIыхухэр егъэджэнымкIэ, щIэныгъэмрэ 
щIалэгъуалэм я IуэхухэмкIэ и министерст-
вэм, хъыбарегъащIэ IуэхущIапIэхэм, жы-
лагъуэ зэгухьэныгъэхэм я лIыкIуэхэр 
зыхэт къэпщытакIуэ комиссэм щыщхэр 
ящIыгъуу.

Зэпеуэм хэт ныбжьыщIэхэм защыхуи-
гъазэм, хабзэубзыху орган нэхъыщхьэм 
и УнафэщIым къыхигъэщащ КъБР-м и 
Парламентым и ЩIалэгъуалэ палатэм 
теухуа положенэм зэхъуэкIыныгъэ зыб-
жанэ зэригъуэтар. Къапщтэмэ, ЩIалэ-
гъуалэ палатэм хэтыну хуитхэм я ныб-
жьыр илъэс 35-м щIимыгъуу щытыну 
ягъэуващ, апхуэдэуи унафэ къащтащ 
щIалэгъуалэ чэнджэщэгъу IэнатIэм хэты-
нухэм я бжыгъэри цIыху 50-м нэгъэсы-
ным теухуауэ.

- Зэпеуэм хэтхэм дащепсэлъылIэкIэ, дэ 
мыхьэнэшхуэ зиIэ унафэхэр къэтщтэн 
 хуей хъунущ. ИкъукIэ сыщогуфIыкI ЩIа-
лэгъуалэ палатэм и мыхьэнэм зэрыкIэ-

Москва къалэм и Iэтащхьэ Собянин Сергей видео-
конференц мардэм тету дыгъуасэ иригъэкIуэкIащ 
Къэрал советым щIэуэ къежьа коронавирус узыфэ 
зэрыцIалэм земыгъэубгъуным хуэгъэза Iуэхухэр 
зэкIэлъызыгъакIуэ и лэжьакIуэ гупым и селекторнэ 
зэIущIэр. Абы и лэжьыгъэм хэтащ КъБР-м и Iэта-
щхьэ КIуэкIуэ Казбек, КъБР-м и Правительствэм и 
УнафэщI Мусуков Алий.

ЗЭIУЩIЭМ и гугъу щащIащ Урысей Федерацэм и 
щIыналъэхэм коронавирус узыфэ зэрыцIалэм зэрызы-
щиубгъу псынщIагъым, адэкIэ къэхъункIэ хъуну щы-
тыкIэм, COVID-19-м щыпэщIэт сымаджэщхэм щIэт 
гъуэ лъыпIэхэм, абыхэм медицинэ IуэхущIапIэм япэу 
щIэхуахэм щеIэзэкIэ къагъэсэбэп зэрагъэбауэ Iэмэп-
сымэхэр зэшэлIахэри, апхуэдэуи узыфэр зыпкърытхэр 
и кIэм нэсу ягъэхъужын папщIэ щIэхуахэм щхьэкIэ 
къы зэрагъэпэщахэри яхэту, къыхэгъэхъуэным, къи-
мыдэкIэ, узыр нэхъ зыхуэлъэ, нэхъ къызэхьэлъэкIыу 
зыпкъ рыкIхэу зи ныбжьыр хэкIуэтахэмрэ уз гъэтIылъа 
зиIэхэмрэ и чэзум сымаджэщхэм щIэгъэгъуэлъхьэным 
хуэунэтIа Iуэхухэм.

ЗэIущIэм хэтхэр апхуэдэу хэплъащ COVID-19-р 
зэуэлIахэу амбулаторнэу зэIэзэхэм хущхъуэхэр пщIэн-
шэу иратыным, КТ-центрхэр жэщ-махуэ ямыIэу гъэ-
лэжьэным, «ДэIэпыкъуэгъу псынщIэ» гупхэм зыхури-
мыкъу автомобилхэр къахуэщэхуным, узыфэ зэрыцIа-
лэм пэщIэт медицинэ лэжьакIуэхэм хущIагъу ахъшэхэр 
и чэзум яхуэутIыпщыным, абы 2020 гъэм хуэзэ ахъшэр 
нэхъ пасэу яIэрыхьэнри хэту, ехьэлIа къалэнхэм.

Абыхэм къадэкIуэу тепсэлъыхьащ узыфэм пэщIэтыф 
вакцинэр цIыхухэм яхэлъхьэным зыхуэгъэхьэзырыным, 
мастэхэр щыхалъхьэну пунктхэр къызэгъэпэщыным, 
хущхъуэр щIыIапIэм щаIыгъын зэрыхуейр къэлъытауэ, 
абы папщIэ зыхуеину псори къызэгъэпэщауэ ахэр щIы-
налъэхэм яхуегъэшэным хуэунэтIа Iуэхухэр зэфIэ-
гъэкIыным, апхуэдэуи аптекэхэр хущхъуэхэмкIэ 
къызэрызэгъэпэщам я нэIэ тетыным.

ЦIыху зэхуэсыпIэхэм медицинэ нэкIуIупхъуэхэр щаIу-
лъыным, шхапIэхэр, нэгузегъэужьыпIэхэр жэщым зэ-
ры лажьэ зэманыр гъэмэщIэным мыхьэнэшхуэ зэри-
Iэри къыхагъэщащ.

КъБР-м и Iэтащхьэмрэ
Правительствэмрэ я пресс-IуэхущIапIэ.

илъэс 94-рэ ирокъу.
Теленэтынхэр езы-

гъэкIуэкI, РСФСР-м и 
цIыхубэ артисткэ Шатиловэ 
Аннэ и ныбжьыр илъэс 82-
рэ ирокъу.

США-м щыщ уэрэджы-
IакIуэ, актрисэ, «Грэмми» 
саугъэтыр 8 зыхуагъэфэща 
Тёрнер Тинэ и ныбжьыр 
илъэс 81-рэ ирокъу.

СурэтыщI, КъШР-м щIыхь 
зиIэ и художник Хьэгъундо-
къуэ Мухьэмэд и ныбжьыр 
илъэс 68-рэ ирокъу.

«Адыгэ псалъэ» газетым 
егъэджэныгъэмрэ щIэны-
гъэмкIэ и къудамэм и 
унафэщI, КъБР-м щIыхь 
зиIэ и журналист Жыласэ 
Маритэ къыщалъхуа ма-
хуэщ.

Урысей актёр, УФ-м щIыхь 
зиIэ и артист Аверин Мак-
сим и ныбжьыр илъэс 45-рэ 
ирокъу.

Дунейм и щытыкIэнур
«pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ, 
пIалъэ-пIалъэкIэрэ уэс къы-
щесынущ. Махуэм хуабэр 
градуси 2 - 4, жэщым щIыIэр 
градуси 4 - 3 щыхъунущ.

ЩэкIуэгъуэм и 27,
мэрем

Мыщэхуэным и дунейпсо 
махуэщ

Урысей Федерацэм и тен-
джыз Iуфэ лъэсырыкIуэд-
зэм и махуэщ. 1705 гъэм 

Пётр Езанэм унафэ къыди-
гъэкIащ «тенджызым и Iу-
фэм къулыкъу щызыщIэну 
сэлэт полк» къызэгъэ-
пэщыным теухуауэ.

Уасэ зыгъэувым и ма-
хуэщ

1730 гъэм Урысейм и Се-
натым къыдигъэкIащ «ЩIы-
махуэ лъэхъэнэм Москва и 
уэрамхэр къызэрагъэнэхуну 
абдж уэздыгъэхэр щIыным 
теухуауэ» унафэр.

1918 гъэм Украинэм ЩIэ-
ныгъэхэмкIэ и академиер 
къызэрагъэпэщащ.

1922 гъэм Урысейм 
къыщыдагъэкIащ ахъшэщIэ 
- совет тумэнхэр.

РСФСР-м и цIыхубэ ар-
тисткэ Польских Галинэ и 
ныб жьыр илъэс 81-рэ ирокъу.

Америкэ актёр цIэрыIуэ 
Брюс Ли къызэралъхурэ 
илъэс 80 ирокъу.

Физико-математикэ щIэ-
ныгъэхэм я доктор,  про-
фессор Хьэжы Анатолэ и 
ныбжьыр илъэс 74-рэ 
 ирокъу.

КъБР-м егъэджэныгъэм-
кIэ щIыхь зиIэ и лэжьакIуэ 
Дадэ Суфэдин и ныбжьыр 
илъэс 69-рэ ирокъу.

Жылагъуэ лэжьакIуэ, 
ЩоджэнцIыкIу Алий и цIэр 
зезыхьэ фондым и унафэщI 

ЩоджэнцIыкIу Леонид и 
ныбжьыр илъэс 63-рэ 
 ирокъу.

Политик, Украинэм и пре-
мьер-министру щыта Тимо-
шенкэ Юлие и ныбжьыр 
илъэс 60 ирокъу.

Теленэтынхэр езыгъэ-
кIуэкI, УФ-м и Президентым 
и ЩIыхь тхылъыр, ТЭФИ 
 саугъэтыр зрата Андреевэ 
Екатеринэ и ныбжьыр 
илъэс 59-рэ ирокъу.

Актёр, режиссёр, УФ-м и 
цIыхубэ артист Машков 
Владимир и ныбжьыр 
илъэс 57-рэ ирокъу.

Урысей футболист, УФ-м 
спортымкIэ щIыхь зиIэ и 
мастер, къэралым и гъуащ-
хьауэ нэхъыфIхэм ящыщ 
Кержаков Александр и 
 ныбжьыр илъэс 38-рэ 
 ирокъу.

Дунейм и щытыкIэнур
«pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ. 
Махуэм хуабэр градуси 5 - 6, 
жэщым щIыIэр градуси 3 - 2 
щыхъунущ.

рымыхум, абы хыхьэну хуейхэм я бжы-
гъэр нэхъ мащIэ зэрымыхъум. Сыщогугъ 
иджырей ебланэ зэхыхьэри адрейхэм 
хуэдэу щытыну, палатэм цIыху гумыза-
гъэхэр, абы щылэжьэным хуэхьэзырхэр, 
щIэныгъэфI зыбгъэдэлъхэр къыхыхьэну 
икIи а щIалэгъуалэ IуэхущIапIэм и лэ-
жьыгъэр нэхъри ефIэкIуэну, - къыхигъэ-
щащ Егоровэ Татьянэ.

КъБР-м и Парламентым Егъэджэны-
гъэмкIэ, щIэныгъэмрэ щIалэгъуалэм я 
IуэхухэмкIэ и комитетым и унафэщI Емуз 
Нинэ зэрыжиIамкIэ, ЩIалэгъуалэ пала-
тэм теухуа положенэм зэрыщыубзыхуам 
тету, кандидатхэм я тхылъхэр къатащ 
республикэ, щIыпIэ жылагъуэ зэгухьэны-
гъэхэм, муниципальнэ щIыналъэхэм, 
къалэ округхэм я щIыпIэ администра-
цэхэм, политикэ партхэм я щIыналъэ 
къуда мэхэу Къэбэрдей-Балъкъэрым 
щыIэхэм, колледжхэмрэ еджапIэ 
нэхъыщ хьэхэмрэ я студент зэгухьэны-
гъэхэм я лIыкIуэхэм.

Зэпсэлъа дэтхэнэми Iэмал иIащ и Iуэху 
еплъыкIэр, и зэфIэкIыр здынэсыр ко-
миссэм хэтхэм наIуэ ящищIыну, я ехъу-
лIэныгъэхэм, жылагъуэ Iуэхухэм 
зэрыхэтым теухуауэ кърата упщIэхэм 
жэуап иратыжыну. НыбжьыщIэхэр 
тепсэлъыхьащ дэзыхьэххэм, я IэщIагъэм 
теухуауэ я мурадхэм, ЩIалэгъуалэ пала-
тэм щызэфIагъэкIыну зыщIэхъуэпс я 
проектхэм, щIалэгъуалэм ядэлэжьэн 
Iуэхур езыгъэфIэкIуэну къалъытэ жэр-
дэмхэми я гугъу ящIащ.

Зэпсэлъэныгъэхэм япкъ иткIэ къыха-
хащ ЩIалэгъуалэ палатэм хагъэхьэ хъу-
ну къалъытэхэм я кандидатхэр. Ар къы-
щащтэнущ КъБР-м и Парламентым и де-
путат псори кърихьэлIэу мы гъэм и ды-
гъэгъазэм ирагъэкIуэкIыну зэхуэсым.

ДЖАТЭ Къантемыр.

КъБР-м и Iэтащхьэр хэтащ Къэрал 
советым COVID-19-м земыгъэубгъуным 
хуэгъэза Iуэхухэр зэкIэлъызыгъакIуэ и 

лэжьакIуэ гупым иригъэкIуэкIа зэIущIэм

Къэбэрдей-
Балъкъэрым

бжьыпэр иIыгъщ

1. «Къэбэрдей-Балъкъэр Республикэм 
и щIыналъэм щIэуэ къежьа коронавирус 
уз зэрыцIалэр (2019-nCoV) къыщымыгъэ-
хъуным нэгъэсауэ хуэхьэзыру щыты-
нымкIэ хабзэр щыгъэувыным икIи абы 
земыгъэубгъуным хуэунэтIа зи чэзу 
Iуэхухэр лэжьыным теухуауэ» Къэбэр-
дей-Балъкъэр Республикэм и Iэтащхьэм 
2020 гъэм гъатхэпэм и 18-м къыдигъэкIа 
Указ №19-УГ-м зэхъуэкIыныгъэ хэлъхьэн, 
2.6 пунктым и «а» пункт къуэдзэм хэт 
«2020 гъэм щэкIуэгъуэм и 29 пщIондэ» 
псалъэхэм яужькIэ «, 2020 гъэм щэкIуэ-
гъуэм и 30-м къыщыщIэдзауэ 2020 гъэм 

дыгъэгъазэм и 13 пщIондэ, 2020 гъэм 
дыгъэгъазэм и 14-м къыщыщIэдзауэ 
2020 гъэм дыгъэгъазэм и 27 пщIондэ» 
псалъэхэр щIыгъуауэ.

2. Мы Указым къару егъуэт ар официа-
льнэу къыщытрадза махуэм щегъэ-
жьауэ.

 
 Къэбэрдей-Балъкъэр Республикэм и 
 Iэтащхьэ                    КIУЭКIУЭ Казбек 

Налшык къалэ 
2020 гъэм щэкIуэгъуэм и 25-м 
№150-УГ

«Къэбэрдей-Балъкъэр Республикэм и щIыналъэм щIэуэ къежьа 
коронавирус уз зэрыцIалэр (2019-nCoV) къыщымыгъэхъуным нэгъэсауэ 

хуэхьэзыру щытынымкIэ хабзэр щыгъэувыным икIи абы земыгъэуб-
гъуным хуэунэтIа зи чэзу Iуэхухэр лэжьыным теухуауэ» Къэбэрдей- 

Балъкъэр Республикэм и Iэтащхьэм 2020 гъэм гъатхэпэм и 18-м 
 къыдигъэкIа Указ №19-УГ-м зэхъуэкIыныгъэхэр хэлъхьэным и IуэхукIэ

Къэбэрдей-Балъкъэр
Республикэм и Iэтащхьэм и

Указ

КъБР-м  и  Парламентым

ИлъэсыщIэм лэжьэн
щIидзэнущ ЩIалэгъуалэ палатэм 

и ебланэ зэхуэсыгъуэм

Тэрч щIыналъэм хыхьэ 
Акъбащ Ипщэ жылэм Щэн-
хабзэмкIэ и унэр сыткIи 
зыхуей хуэзэу зэ-
гъэпэщыжыным хуэгъэза 
лэжьыгъэхэр и кIэм на-
гъэблэгъащ.

2020 ГЪЭМ и мэлыжьыхь 
лъандэрэ ухуакIуэхэм лэ-
жьыгъэшхуэ кърахьэлIащ - 
и щхьэр тралъхьэжащ, пэш 
кIуэцIхэр дэбгъуэн щымыIэу 
къращIыкIащ, бжэ-щхьэ-
гъубжэхэр, лъэгухэр, инже-
нер коммуникацэхэр зэра-
хъуэкIащ, унэ щIыбри зэра-
гъэпэщыжащ.

Мы зэманым унэм и 
 хъуре ягъкIэ иралъхьэ бето-
ным къыхэщIыкIа плиткэхэр.

ЩэнхабзэмкIэ унэм и ак-
товэ пэшышхуэм шэнтжье-
ищIэхэр щIагъэувэну, ма-
къамэмрэ нэху бзийхэмрэ 
зыгъэджэгу Iэмэпсымэхэр 
къыхуащэхуну я мурадщ, 
езы унэри мафIэсым зэры-
щахъумэ, террор шына-
гъуэншагъэм хуэгъэпса 
обо рудованэхэмкIэ къызэ-
рагъэпэщынущ.

 ЦIыхухэм я зыгъэпсэхупIэ, 
нэгузегъэужьыпIэ IуэхущIа-
пIэр сыт и лъэныкъуэкIи 
зыхуей хуэзэу зэгъэпэ-
щыжыным текIуадэ мылъ-
кур къыхуаутIыпщащ «Щэн-
хабзэ» лъэпкъ проектым 
ипкъ иткIэ.

КъБР-м и Iэтащхьэмрэ 
Правительствэмрэ я 

пресс-IуэхущIапIэ.

Кавказ Ищхъэрэм Ста-
тистикэмкIэ и къэрал ко-
митетым къызэритамкIэ, 
2020 гъэм и мазипщIым 
кърикIуахэм япкъ иткIэ, 
Къэбэрдей-Балъкъэрым 
шэуэ къыщашащ тонн 
мин 416,3-рэ. Ар нэгъабэ 
и апхуэдэ лъэхъэнэм яху-
зэфIэкIам елъытауэ про-
центи 4,6-кIэ нэхъыбэщ.

ЛЫ ПАПЩIЭУ ягъашхэ 
Iэщышхуэмрэ джэдымкIи 
я Iуэху Iейкъым - тонн мин 
84,1-рэ къалэжьащ, джэ-
дыкIэу мелуани 175-рэ 
 кърахащ (илъэс кIуам и 
апхуэдэ пIалъэм ирихьэ-
лIэу яхузэфIэкIам елъыта-
уэ а бжыгъэхэр, зэрызэ-
кIэлъыкIуэм хуэдэу, про-
центи 102,7-рэ, 102,1-рэ 
мэхъу). Iэщ щхьэ бжыгъэу 
яIэр зэрыщытам хуэдэу 

къэнэжащ: мэлрэ бжэну 
мин 387-м щIигъу, Iэщыш-
хуэу мин 270,7-рэ мэхъу, 
абыхэм ящыщу жэмыр ми-
ни 132-м щIегъу.

Джэдкъазу ягъэхъуам и 
бжыгъэр процент 11,3-кIэ 
нэхъыбэщ икIи псори зэхэту 
мин 4200-рэ хъуащ.

Iэщ гъэхъуным продукцэу 
къыщрахьэлIам щыщ 
IыхьэфI хуозэ мэкъумэш 
(фермер) IуэхущIапIэхэм, 

абыхэм Урысейм и Прези-
дент Путин Владимир и 
УказкIэ къащта, «Хьэрычэт 
IэнатIэ мыинымрэ ку-
рытымрэ, хьэрычэтыщIэхэм 
къыхалъхьэ жэрдэмхэр 
ядэIыгъыныр» лъэпкъ про-
ектым хыхьэу къызэра-
гъэпэщахэри яхэту.

КъБР-м и Iэтащхьэмрэ 
Правительствэмрэ я 

пресс-IуэхущIапIэ.

Акъбащ Ипщэм и 
кIэм щынагъэблэгъащ 
ЩэнхабзэмкIэ унэр 
зэгъэпэщыжыныр

Ди  щIыналъэм
IэщхэкIыу  къыщалэжьым 

хохъуэ

Котляровхэ Мариерэ Викторрэ я 
тхылъ тедзапIэм иджыблагъэ къы-
щыдэкIащ «Дзэлыкъуэ щIыналъэ: 1941 - 
1945» зыфIаща тхылъыщIэр. Ар и бжы-
гъэр зы мин хъууэ, тхылъымпIэфIкIэ те-
дзауэ дунейм къытехьащ.

ТЕКIУЭНЫГЪЭ Иныр илъэс 75-рэ 
щрикъу  илъэсым храгъэубыда къыдэкIы-
гъуэр, фIащами къызэрыджиIэщи, зыте-
ухуар Хэку зауэшхуэм и лъэхъэнэм Дзэлы-
къуэ щIыналъэм щыщу абы хэтахэм къа-
гъэлъэгъуа лIыхъужьыгъэрщ, Хэкум хуаIа 
лъагъуныгъэм и щапхъэ къызэры мы-
кIуэхэрщ. Ди къэралыр а зауэм щытекIуэн 

ТхылъыщIэ

Ар зэи тщыгъупщэ хъунукъым
папщIэ зи къару, зи псэ емыблэжа куэдым 
ятеухуа тхыгъэхэр, сурэт телъыджэхэр 
щы зэхуэхьэсащ тхылъым. 

«Дунейпсо тхыдэм ищIэркъым 1941 - 
1945 гъэхэм екIуэкIа Хэку зауэшхуэм нэ-
хърэ нэхъ гущIэгъуншэу щытарэ цIыху нэ-
хъыбэм я псэ щагъэнарэ. ЗэрыхэкIуэдэ-
нур ящIэу Iухьэрт цIыхухэр зэуапIэм, 
къэкIуэну я щIэблэхэр яхъумэу, фэрэ дэрэ 
ди щхьэхуитыныгъэр, ди щIыналъэр бийм 
лъэгущIэтын ирамыгъэщIын папщIэ. Ар 
зэи тщыгъупщэ хъунукъым», - щыжеIэ 
Дзэлыкъуэ муниципальнэ щIыналъэм и 
щIыпIэ администрацэм и унафэщI Джатэ 
Руслан тхылъым пэублэ хуищIа псалъэм.



«Iуащхьэмахуэ»-м 

лэжьыгъэм езыхьэлIа

Iуэху  еплъыкIэ

Владикавказ къалэм иджыблагъэ ще кIуэкIащ ныб-
жьыщIэхэм мас-рестлингымкIэ я урысейпсо зэ хьэзэхуэ. 
Къэ бэрдей-Ба лъкъэрым и щIыхьыр абы щахъумащ 
цIыхуитхум.

УРЫСЕЙ Федерацэм и 
щIыналъэ пщыкIу хым икIа 
спортсмени 100-м нэб-
лагъэ щызэхуэсат Осе-

Къэбэрдей-Балъ къэрым  
футболымкIэ 2020 гъэм 
и чемпиона тыр иухы ным 
джэгугъуитху-хы къэнэжа-
уэ аращ. Абы къыхэкIыу 
дэтхэнэ зыми и мыхьэнэм 
хэпщIыкIыу хохъуэ.

ТХЬЭМАХУЭ зэхуаку  
блэ кIам къриубыдэу тур-
нир  таблицэм нэхъ  лъа гэ 
дыдэу зыщызыIэтар Шэ-
джэм и «Шэрджэсращ». 
Иужь увыпIэм къикIри, 
ар епщыкIутIанэм нэс дэ-
кIуеящ.  АбыкIэ сэбэп 
хъуащ  ягъэIэпхъуауэ щыта 
зэIущIэхэм ящыщ зым 
Къэрэгъэш къикIа «Ина-
лыр» бэрэжьейм бжыгъэ-
ш хуэкIэ щыхигъащIэу, къы-
кIэлъыкIуэ щэбэтым «Ис-
лъэмейм» ардыдэр зэры-
рищIар. А зэIущIитIым 
шэ  джэмдэсхэм очкоих щы-
зы Iэрагъэхьа къудейкъым, 
атIэ я хьэрхуэрэ гъухэм я 
гъуэм топибгъу щыдагъэ-
кIащ. Зэхьэзэхуэм и кIэух-
хэм и деж къэхъу хабзэ 
фIэщщIыгъуейхэм щIадза 
хуэдэщ. 

А лъэхъэнэ дыдэм къэрэ-
гъэш дэсхэр тIэунейрэ 
къы хагъэщIащ. Шэджэм 
иужькIэ здэкIуа Прохлад-
нэ къалэм мыхьыр щра-
гъэхьащ, жэуапыншэу то-
пибгъу къыщыхудагъэкI-
ри. Иджы «Иналыр» псо-
ми  къакIэрыхуащ. Абы 
къыщ хьэщыт «Къунде-
тейми» блэкIа тхьэмахуэ 
з эхуакур хуэугъурлакъым, 
иригъэкIуэкIа джэгугъуи-
тIри Тэрчрэ Псынэдахэрэ 
щыфIахьащи.

ЕтIуанэ увыпIэм дэкIуэ-

теижащ джылахъстэней-
дэсхэр. «Къундетейм» 
къи щы нэмыщIауэ, ахэр 
те кIуэфащ дыжьын 
ме далхэм папщIэ къены-
къуэкъухэм ящыщ «Нал-
шыкми». «Спартак-Д»-р 
мащIэу икIуэтын хуей хъуащ  
Бахъсэн къызэрыщыха-
гъэщIам къыхэкIыу. 

Прохладнэ и «Ре монт-
ник»-м и пашэ Иуан Азрэт 
гъуащхьауэхэм я зэпеуэм 
щиIыгъ бжьыпэр нэхъри 
щигъэбыдащ. Мыгъэрей 
зэхьэзэхуэм зэрыщIидзэрэ 
абы я хьэрхуэрэгъухэм топ 
26-рэ яхудигъэкIащ. 

Иджы фыщыдгъэгъуэ-
зэнщ Къэбэрдей-Балъкъэ-
рым футболымкIэ и чемпи-
онатым щекIуэкIа зи чэзу 

зэIущIэхэм къарикIуа бжы-
гъэхэм. Мис ахэр: «Малка» 
(Малкэ) - «ХьэтIохъущы-
къуей» (ХьэтIохъущы-
къуей)  - 2:4, «Энергетик»  
(Прохладнэ) - «Инал» 
(Къэрэгъэш) – 9:0, «Шэр-
джэс» (Шэджэм) – «Ис-
лъэмей» (Ислъэмей) - 4:1, 
«Бахъсэн» (Бахъсэн) – 
«Спартак-Д» (Налшык) - 
1:0, «Урыху» (Урыху) - «Ло-
гоВАЗ» (Бабугент) - 4:1, 
«Родник» (Псынэдахэ) - 
«Къундетей» (Шэджэм) 
- 6:3, «Нарт» (Нарткъалэ) 
- «Шэджэм-2» (Шэджэм 
ЕтIуанэ) - 2:4, «Тэрч» (Тэрч) 
- «Налшык» (Налшык) -   
1:0.

ДызыхуэкIуэ щэ бэ тым-
рэ тхьэмахуэмрэ зэдэджэ-
гунущ: щэкIуэгъуэм и 28-м 
- «Налшык» - «Ислъэмей», 
«Шэджэм-2» - «Бахъсэн»; 
щэкIуэгъуэм и 29-м - 
«Спартак-Д» - «Энергетик», 
«Шэрджэс» - «Нарт», «Ло-
гоВАЗ» - «Тэрч», «Малка» 
- «Инал», «ХьэтIохъущы-
къуей» - «Родник», «Къун-
детей» - «Урыху» коман-
дэхэр. 

ХЬЭТАУ Ислъам.

Экономикэм е финансхэм ухуеджауэ 
щымытми, гурыIуэгъуэщ зи цIыхухэр 
къулейсыз къэралым сыт къыщыщIа-
мыгъэкIми, ахэр яхуимыгъэкIыу зэры-
зэтрихьэр, икIэм-икIэжым заводыр е 
фабрикэр къэувыIэн хуей зэрыхъур.

КУЭД ЩIАУЭ зытепсэлъыхь Iуэхущ пен-
сэмрэ улахуэмрэ хэгъэхъуэн зэрыхуейр. 
ПIалъэ гуэрым тету хагъахъуэ, ауэ ар 
цIыхум зыхащIэркъым, сомыр пуд зэры-
хъум здехь.

СыткIэ къыщIэдзапхъэ? РАН-м и эконо-
мистхэм жаIэращи, къэралым зебгъэу-
жьыным мы зэманым зы Iэмалщ къыхуэ-
бгъуэтыфынур - улахуэхэмрэ пенсэхэмрэ 
хэгъэхъуэн хуейщ.

2014 гъэм къыщыщIэдзауэ сомыр пуд 
мэхъу, къыщIэкIыж щыIэкъым. Унагъуэ  
къэс куэдым хуэныкъуэщ, псалъэм па-
пщIэ, щIыIалъэ, хьэку, зэрыжьыщIэ ма-
шинэ, унэлъащIэ, н.къ. жыпIэми. А къез-  
б жэкIахэр тыкуэнхэмрэ складхэмрэ 
щIэтщ мыхъейуэ. ЦIыхухэр щызэблэкIыр 
ап те кэхэращ, хущхъуэр Iэмалыншэщи. 
Тыкуэнхэр музейм хуэдэу къэнащ, ящэм и 
уасэм кIэрагъэхуу хъыбар зэбграгъэхми, 
нэхъ пуд хъуари къахуэщэхуркъым.

Зы щапхъэ къэсхьынт цIыху ахъшэн шэ-
хэм жыжьэ узэрынамыгъэсынум и телъ-
хьэу.

Дунейр зыщыгъуазэ «Форд» машинэ 
лIэужьыгъуэр къыдэгъэкIыныр зыубла 
Форд Генри и заводым щылажьэхэм ула-
хуэфI яритырт, езыхэм ящI машинэм хуэ-
дэ яригъэщэхурт икIи ибзыщIыртэкъым 
«щIэIумахуэр». УлахуэфI зритхэр егугъуу 
зэрылэжьэнур, и мылъкур зэрыхуагъэбэ-
гъуэнур жиIэрт абы.

РАН-м и экономистхэм къахь бжы-
гъэхэри щыхьэт тохъуэ я бохъшэм дэлъ 
хабзэм тIэкIу къызэрыхэхъуэу (псалъэм 

папщIэ, 2017 гъэм пенсэм щыщIагъуам, 
2020 гъэм сабий ахъшэ зэ тыгъуэ унагъуэ-
хэм зэрыратам), зы мазищ хуэдэкIэ цIыху-
хэр нэхъ игъэщэхуащ. Иджы псори и пIэм 
ижыхьыжащ аргуэру.

ЩIэныгъэлI-экономистхэм хэкIыпIитI 
къа гъэлъагъуэ.

Япэр УФ-м и Правительствэм и мурад-
ращ бюджет яхуримыкъур ягъэнщIыным 
теухуауэ. Абы къикIращи, ВВП-р зэфIа-
гъэу вэжыным тращIыхьынущ. Ауэ узэры-
щыгугъам хуэдэу Iуэхухэр фIы дыдэу 
 кIуатэми, абы илъэситI-щы ихьынущ, 
цIыху хэм я хэхъуэм илъэсиплI-тхукIэ зи-
хъуэжынукъым.

ЕтIуанэр газрэ щIыдагъэу ящэм къы-
пэкIуэр ямыгъэтIылъу, нобэрей Iуэху хэм 
трагъэкIуэдэнырщ. Экономистхэм зэры-
жаIэмкIэ, къэралым доллар мелард 300 
хуэдиз гъэтIылъауэ иIэмэ, ар ирикъунущ 
щIыхуэу телъым хигъэщIынуми Iэма-
лыншэу нэгъуэщI къэралхэм къыщищэху-
нум тригъэкIуэдэнуми. Урысей Федера-
цэм гъэтIылъыгъэу иIэр хуэдитIкIэ нэ-
хъыбэщ (доллар мелард 587,6-рэ).

- Мы щытыкIэ хьэлъэм дыкъикIа зэры-
хъунур, къэкIуэну илъэситI-щым экономи-
кэм зэрызрагъэужьыфынур цIыхухэм яIэ-
ну хэхъуэм елъытащ, - жеIэ РАН-м и ИНП-
м и унафэщIым и къуэдзэ Широв Алек-
сандр.

ПщIэншэ уадэ Iэтыгъуейщ, жиIащ па-
сэрейм. ЛэжьакIуэм и пщIэр ебудых хъу-
нукъым улахуэ мыхьэнэншэкIэ. Ар зэи 
щIагъуэу иухкъым: е зыри хуэмеиж жыла-
гъуэ щхьэлажьэ, е къулейми къулейсызми 
щымысхь революцэ. Ди жагъуэ зэрыхъун-
щи, тIум хуэди ди нэгу щIэкIащ.

Дыщыгугъынщ къэрал къулыкъущIэ-
хэмрэ щIэныгъэлIхэмрэ я гупсысэ зэхэ-
дзэр цIыхухэм я щыIэкIэ-псэукIэр ефIэ-
кIуэ ным хуэщхьэпэну.

Республикэм и Цумадин районым хыхьэ 
Сильди къуажэм «Центр спортивной подго-
товки по единоборствам» зыфIаща Iуэху-
щIапIэ иныр щаухуэну загъэхьэзыр. УФ-м 
и Президент Путин Владимир и унафэкIэ 
ирагъэжьащ мы лэжьыгъэшхуэр.

ЖЭРДЭМЫР зейр Нурмагомедов Хьэ-
бибщ, и адэ Абдулманап и фэеплъу спорт 
IуэхущIапIэ къызэIуихыну зэрыхуейр щIа-
лэщIэм Президентым жриIауэ щытащ.

 Метр мини 2-м нэс зи лъагагъ бгыщхьэм 
тес къуажэм щаухуэну центрым бэнакIуэхэр 
зыхуеину псори хэтынущ, хьэщIэщ, щIыпIэм 
къыщыщIэж псы хущхъуэхэр къыщагъэсэбэп 
зыгъэпсэхупIэ, сабий лагерь жыпIэми.

Мы IуэхущIапIэ-гъэсапIэр спортым зе-
гъэужьыным теухуауэ ди къэралым къы-
щащта программэм хагъэхьащ. Абы гупыж 
зыщIхэм я мылъку халъхьэну хуит ящIыну 
къыщIэкIынущ, ауэ зэкIэ унафэ щыIэкъым.

Центрыр джабэ нэкIум кIэращIыхьынущ, 
щIы захуэ абдеж зэрыщымыIэм къыхэкIыу. 
ЗэрыгурыIуэгъуэщи, абы лэжьыгъэр нэхъ  
хьэлъэ, кIыхьлIыхь ищIынри хэлъщ. Къап-
щтэмэ, ухуакIуэхэм къапэщылъщ центрым 
хуэкIуэ гъуэгу ящIыну, километри 2,5-рэ 

Уз зэрыцIалэр къы-
зэ режьэрэ, къэралхэр  
егъэтхьэусыхэ я 
 цIы ху хэр къулейсыз 
зэ рыхъум. Литвам 
и Iуэхур нэгъуэщIщ. 
Хъыбархэм къыхощ 
банкхэм щахъумэр ев-
рэ мелард 1,4-кIэ нэ-
хъыбэ хъуауэ икIи мы 
республикэм и тхыдэм 
апхуэдэ зэи къыщымы-
хъуауэ. Литвам и Цен-
тробанкым къызэ ри-
гъэлъагъуэмкIэ, гъат-
хэм къыщыщIэдза-
уэ хуэдищкIэ хэхъуащ  
2017-2019 гъэхэм банк-
хэм халъхьар.

Европэм и къэралхэм 
я нэхъыбэм я хэ хъуэр 
щехуэхым, Литвам и 
цIыхухэр нэхъ къулей 
щIэхъум и щхьэусы-
гъуэр сыт?

Экспертхэм зэры-
жаIэмкIэ, литовцхэм я 
лъэпкъ щэнщ ахъшэр 
зэрагъэзэхуэныр. Ко-
ронавирусыр къы зэ-
режьэу, унэм ща Iыгъ 
ахъшэр банк хэм  яхьащ, 
ягу къы  зэрыридзэу 
 хэ мы  Iэбэфын хуэдэу. 
ЕтIуанэрауэ, зыплъы-
хьакIуэ ежьэ зэрымы-
хъужым, ахъшэфI 
зы щIат концертхэр, 
спорт зэхыхьэхэр зэ-
ры  рамыгъэкIуэкIым я 
мылъкур егъэбагъуэ.  
Иджыри щыIэщ зы 
щхьэусыгъуэ: 20 20 
гъэм  проценти 7 хэ-
хъуащ лэжьакIуэхэм я 
улахуэм. КъинэмыщIа-
уэ, къэралым цIыхухэм 
ахъшэ ярет я IуэхущIа-
пIэхэр хэмыкIуэдэжын 
папщIэ.

ПлIанэпэр
зыгъэхьэзырар  

ШИРДИЙ Маринэщ.

Мы мазэм Iуэху дахэ що-
кIуэкI Ингуш Республи-
кэм – абы щыхасэ кIарц 
хужь. А жыг лIэужьы гъуэм 
хуэдэу минитI хасэныр 
къыхэзылъхьар щIыпIэм 
щыпсэу бжьахъуэхэм я зэ-
гухьэныгъэрщ. Я мурадыр 
къехъулIэным хуэщхьэпащ 
«Экология» федеральнэ 
лъэпкъ проектыр.

 - ДЭ ДИ мэзхэм щыма-
щIэщ бжьэхэм фо къызыпа-
хыфын жыг. Аращ кIарцым 
дыкъыщIытеувыIар. Абы 
къыпах фор къабзафэщ, 
щабэщ, гурыхьщ, - жеIэ 
Ингушым щыщ бжьа хъуэ 
цIэрыIуэ Евлоев Хьэмэт-
хъан.

Республикэм нэгъуэщI 
жыг лIэужьыгъуэхэри щы-
хасэ. А лэжьыгъэр нэхъыбэу 
мэзхэращ щекIуэкIыр. Мэз-
хъумэхэмрэ щIыуэпсыр 
фIыуэ зылъагъухэмрэ зэ-
дэ Iэпыкъуу жыгыщIэхэр 
ягъэ тIыс, мэзхэр бей, дахэ 
ящIын, бжьэхэм фо къызы-
пахын яIэн папщIэ.

 ГъэщIэгъуэнщ мы рес-
публикэ цIыкIум бжьа-
хъуэхэр зэрыщыкуэдыр, ап-
хуэдэ хозяйствэу 200-м нэс 
зэраIэр.

Бжьахъуэхэм я зэгухьэны-
гъэхэм я мурадщ къалэ-
хэм, къуажэхэм, мэзхэм 
жыгыщIэхэмкIэ егугъуну.

КIарцыр ди хадэ гъунэхэм 
щыхасэу щыта жыг щIэра-
щIэу си сабиигъуэм къыхэ-
нащ, и къэгъэгъэгъуэм ны-
сащIэм хуэдэу хужьу хуэ-
пауэ, бжьэр вууэ пысу. 
Сызэгупсысаращ: Япони-
ем дунейм яригъэгъэщIа-
гъуэ сакурэм нэхърэ сыткIэ 
нэхъ фаджэ кIарцыр. Iэщ 
зэрымытыж губгъуэхэм, 
мэз лъапэхэм кIарц куэ-
ду щыхэзысэн къыкъуэкIа-
мэ, абы дунейм и дахагъэр 
игъэ бэгъуэнт, цIыхум къате-
лажьэ бжьэм сэбэп зэрыхуэ-
хъунум и гугъу умыщIыххи. 

Литва

Бжьэи
фои яIэн
папщIэ

Нэхъ къулей 
мэхъу

электрокIапсэу яукъуэдиину, километр 1,5-
кIэ псы пхрашыну, мэзым щыщу ябж щIы 
гектаритIыр абы къыхагъэкIыу IуэхущIа-
пIэм хуит къыхуащIыну. Иужьрейм и унафэр 
зыщIынур УФ-м и Правительствэращ.

Республикэми районми я унафэщIхэр 
поплъэ Iуэхур щежьэнум. Абыхэм шэч къыт-
рахьэркъым Сильди къуажэр цIыху кIуапIэ 
зэрыхъунум, а жылэм дунейм щыцIэрыIуэ 
куэд зэрыщызэблэкIынум. ЦIыхур щыкуэ-
дым гъащIи лэжьыгъи щыIэщ: IуэхущIапIэ-
хэр нэхъыбэ хъунущ, налогыу къыхэкIми 
къы щIигъунущ.

Яухуэнум сом мелуан 450-рэ текIуэдэну 
къабжащ. Абы и процент 95-р федеральнэ 
мылъкущ, адрейр щIыналъэм хелъхьэ.

Зыпэмыплъа гугъуехь къыкъуэмыкIмэ, цент-
рым етIанэгъэ елэжьын щIадзэнущ, ар яухыну 
я мурадщ 2023 гъэм нэхърэ мынэхъ кIа сэу.

Псалъэм къыдэкIуэу жыпIэнумэ, Хьэбиб 
нэгъабэ дыгъэгъазэ мазэм Мэхъэчкъалэ 
къыщызэIуихащ и адэм и цIэр зезыхьэ спорт 
IуэхущIапIэ. Ар цIыху 200-м зыщагъэсэным 
те щIыхьащ, зэраухуари зэадэзэкъуэм я 
мылъкущ. Хьэбиб и мурадщ мыр еджапIэ-
интернат ищIыну, сабийхэм зыщагъэсэным, 
щыпсэуным сыткIи хуэгъэпсауэ.

Дагъыстэн

Сильди щыщ зэадэзэкъуэ

Футбол

Мас-рестлингНыбжьыщIэхэм я урысейпсо зэпеуэм

Горький Максим и цIэр 
зезыхьэ Урыс къэрал 
драмэ театрым япэу ща-
гъэлъэгъуащ «Снежная 
королева» спектаклыр.

 
- Спектаклыр игъэувы-

ну къедгъэблэгъащ Мос-
ква пщIэшхуэ щызиIэ ре-
жиссёр Доронин Алек-
сандр, - жеIэ театрым и 
унафэщI Николаевэ Фа-
тIимэ. - Ар япэу къыд-
дэлэжьэну къытхуи-
хуами, лъэныкъуитIри 
хуабжьу дызэхуэарэзыщ. 
Теат рым и артистхэм и 
мызакъуэу, гуапэ тщыхъ-
уащ Александр дэтхэнэ 
зыми бгъэдэлъ зэфIэкIыр 
къызэрилъытар. Режис-
сёрым зэрыжиIэмкIэ, зы-
хуигъэувыжа къалэнхэр 
къехъулIащ. 

- Мы зэман мытыншым 
спектаклыр дгъэуващ.  
Къи щынэмыщIауэ, пре-
мьерэр пIа лъэ кIэщIым 
къриубыдэу къызэ-
рыт пэ щылъым, дауи,  
ди лэжьыгъэр нэхъ-
ри къыттригъэхьэлъащ.  
Ауэ дэтхэнэри ди пщэ-
рылъхэм дехъулIащ, - 
къыпищащ Дорониным. 

Спектаклым щыджэ-
гуащ театрым и ар-
тист пажэхэр. Роль нэ-
хъыщхьэр лъагъэсащ 
Терёхинэ Еленэ. Къущхьэ 
ФатIимэрэ Къанкъул Ис-
лъамрэ Кайрэ Гердэрэ 
я ролхэр ягъэзэщIащ. 
Апхуэдэу лэжьыгъэм хэ-
тащ Уэркъ Замир, Мы-
состышхуэ Аслъэнбэч, 
 Къардэн Радик, Толстовэ 
Екатеринэ, Поповэ Ека-
теринэ, Малиновская Ма-
рие сымэ, нэгъуэщIхэри. 
Лэжьыгъэр театрым и 
артистхэм я зэхуэдэ ехъу-
лIэныгъэщ. 

«Роспотребнадзор»-м 
 къи гъэува хабзэхэм  тету, 
спектаклым цIыху 50-м 
нэблагъэщ ирагъэблэ-
гъар.  Залым щIыхьэным 
ипэ къихуэу абыхэм я 
Iэхэр ирагъэтхьэщIащ, 
я температурэр къап-
щащ икIи зэпэIэщIэу 
ягъэтIысащ. Лэжьыгъэм 
и премьерэм еплъы-
ну гукъыдэж зиIэ хэр а 
бжыгъэм зэры щIигъур 
гурыIуэгъуэщ. Апхуэ-
дэхэм жраIащ къы-
кIэлъыкIуэну гъэлъэгъуэ-
ныгъэхэм зыкъра гъэ хьэ-
лIэну. Ахэр щекIуэкIы-              
 нур зэкIэ яубзыхуакъым. 

ТЕКIУЖЬ Заретэ.

Театреплъхэр 
ягъэгуфIэ

къэралпсо утыку ихьауэ 
арами. 

Зэ хьэзэхуэм дыжьын ме-
далыр щызы Iэригъэхьащ 
килограмм 70-м нэс зи 
хьэлъагъхэм яхэта ди лъа-
хэгъу Схвитаридзе Тамер-
лан. Абы Налшыки Мэз-
кууи я щIыхьыр ихъумащ. 
Ещанэ увыпIэр яубыдащ 
Нэчо Рэмэзанрэ (кг 90) 
Кушчетеров Юрэрэ (кг 
105-м щIигъу). Ди жагъуэ 
зэрыхъущи, домбеякъ ме-
далхэм папщIэ щызэпе-
уэм я хьэрхуэрэгъухэр къ-
ефIэкIащ Iэбыдэ Нодаррэ 
Дзэгъэл Астемыррэ. 

ЩIалэхэр ягъасэ КIасэ 
Азэмэт, Къэшэж Iэдэм, 
 Гъубж БетIал сымэ.

ЖЫЛАСЭ Замир.

Фэеплъ сурэтыр щызытрагъэхащ ЩIДАА-м и зэхуэсышхуэу 2008 гъэм щэкIуэ-
гъуэм и 14-м Налшык къалэ щекIуэкIам. 

ИжьымкIэ къыщыщIэдзауэ: академикхэу Уэхъутэ Александр, Щоджэн 
 Аслъэнбэч, Бэчыжь Лейлэ, ХьэфIыцIэ Мухьэмэд, Щоджэн Iэсхьэд, Хъаний 
 Мирон, ЦIыпIынэ Аслъэн сымэ.

Ар щэбэт дызыхуэкIуэм зэхэкIы-
нущ. КъБР-м ФутболымкIэ и фе-
дерацэм и Кубокыр къэхьыным 
теухуауэ екIуэкI зэпеуэм и кIэух 
Iыхьэр 2020 гъэм щэкIуэ гъуэм и 
28-м зэхэтынущ.

Республикэм и «Спартак» ста-

Кэнжэмрэ Къармэхьэблэмрэ 
хэт нэхъ лъэщыр?

дион нэхъыщхьэм щызэдэджэгу-
нущ «Кэнжэ» (Кэнжэ), «Рассвет» 
(Къар мэхьэблэ) командэхэр. Джэ-
гун щIадзэнущ сыхьэт 13-м.

Удэзыхьэхыу зэрыщытынум шэч 
къытедмыхьэ зэпеуэм еплъыну 
 хуей псори фрагъэблагъэ.

тие Ищхъэрэ-Аланием 
и къалащхьэм. Абыхэм 
къахэжа ныкIащ ди респуб-
ликэм икIахэри, япэ дыдэу 

Адыгэ  Академие

Гъуазджэ


